
日之事邊關爲急往者獨石馬營不棄則六師何以陷土

木紫荆白羊不破則虜騎何以薄都城卽此而觀邊關不

固則京城雖守不過僅保九門無事而已其如陵寢何其

如郊社壇壝何其如田野之民荼毒何宜急遣固守宣府

居庸爲便從之先是土木旣敗邊城多陷官府孤危旣而

朝議復召宣府總兵官率兵入衛京師人心益皇皇或欲

遂棄其城衆紛然爭就道都御史羅亨信不可仗劍坐當

門拒之下令曰敢有出城者手斬之衆始定城中老稚懽

呼曰吾屬生矣因設策捍禦督將士誓死以守虜知有備

不敢攻北門鎖鑰賴以保全亨信之力也

　〈按古今立國邊藩爲急我　朝建都幽燕迫近胡境大寧旣失所恃者宣府少爲屛蔽耳　正統之未當國者〉

　〈惟知保京師而付宣府于度外殊弗思宣府苟不守則山後皆淪寇壤　陵寢之外而胡騎鳴鐘北門矣何以〉

　〈爲國幸而羅公忠義奮發誓死以守不獨一城生聚蒙福而京師實賴之故世謂亨信有社稷功信矣至守大〉

　〈同則郭登之績尤緯焉郭登者鞏昌侯郭子興之孫初爲勲衛從征麓川有功是年秋擢都督僉事協守大同〉

　〈時我師屢䘐邊陲無完地大同兵士戰没之餘城門籸閉人心土崩有愛登者泣謂之曰事已至求奈何登曰〉

　〈天若祚　國家必無可憂之事若胡勢莫遏吾與此城誓相存亡當不使諸君俱死也登雖處危疑而氣益壯〉

　〈弔死問傷親爲痛傳于是晝夜籌慮修城繕兵以圖後舉旣而虜侵京師登議率所部幷糾集忠義從雁門入〉

　〈援先以原書馳奏大累謂胡馬南驅三閣失險虜賊流連內地爲患非輕欲悉起各處官軍民壯入復關庭京〉

　〈兵擊于外使賊有腹背受敵之成首尾不救之患且曰患誠切已敢忘報國之心成敗在天不負爲臣之節奏〉

　〈至賊已退優詔褒答焉〉

--

寧陽侯陳懋尙書金濂等討福建盜執鄧伯孫誅之餘黨

悉平先是𢡟等受命南征至建寧鄧茂七已敗死伯孫繼

之勢益熾𢡟等乃揭榜招諭立賞格能自相擒殺來降者

與斬敵同賞于是擒斬而降者相繼有千户龔遂榮者入

龍溪山中降其衆數千而還賊將張留孫勇而健闘自茂

七起事恆倚仗之遂榮乃爲書遺之許其自新使諜徉若

誤者傳致之伯孫伯孫果疑留孫殺之由是賊將人人自

疑棄伯孫來降遂進兵沙縣破貢川掛口陳山諸寨伯孫

就執乃分兵解汀漳之圍八閩遂平○命都督同知董興

總諸道兵討廣東盜黃蕭養以兵部侍郎孟驥贊理軍務

僉都御史楊信民廵撫廣東○上皇北至小黃河穫武廟

者營伯頗帖木兒之妻阿撻刺阿除促令使女設帳迎駕

宰羊近床進奉尋值　聖節也先來土壽進蟒衣貂裘筵

宴　上皇在虜庭未嘗少降辭色也先以車載其妹欲以

上配時譯使吳官童隨侍言　　上皇曰焉有萬乘之君

而爲胡婿耶後史何以載郤之則拂其情乃慰之曰爾妹

朕固納之但不當爲野合待朕還中國以禮聘之也先乃

止又選胡女數人薦寢復卻之曰留俟他日爲爾妹從嫁

當倂以爲嬪御也先益敬服　聖德韃衆每夜見　上皇

所御帳房上有火光隱隱若黃龍交騰其上近視不見哈

